
ᑐᓂᔭᐅᔪᑦ ᐅᕗᖓ  

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 

 
ᐆᒧᖓ 
 
ᑐᑭᓯᒋᐊᒃᑲᓐᓂᓂᕐᒧᑦ: X ᐃᓱᒪᓕᐅᓂᕐᒧᑦ:  
 
ᐱᔾᔪᑎᖓ 
 
ᑐᑭᓯᒋᐊᕈᑎᔅᓴᓂᑦ 2025ᒥᑦ ᕿᓚᓗᒐᖏᑦ ᓴᓂᑭᓗᐊᕐᒥ − ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᑦ ᐊᒻᒪ 
ᕿᓚᓗᒐᖅᑕᐅᕙᓪᓕᐅᔪᑦ ᓈᓴᐅᑎᖏᑦ.  
 
ᖃᓄᐃᓕᐅᕐᓂᐅᓯᒪᔪᑦ 
 
ᕿᓚᓗᒐᐃᑦ ᑕᓯᐅᔭᖅᔪᐊᒥ−ᓱᓪᓗᐊᓗᒃ ᑲᑎᓐᖓᔪᓂᑦ ᕿᓚᓗᒐᖅᑕᐅᖃᑦᑕᖅᓯᒪᔪᑦ ᐃᓄᓐᓄᑦ ᐊᒥᓱᓗᓐᓄᑦ ᐊᕐᕌᒍᓄᑦ. 
ᕿᓚᓗᒐᐃᑦ ᐊᖏᔪᒥᑦ ᐱᖅᑯᓯᓄᑦ ᐱᒻᒪᕆᐅᔪᑦ ᐊᒻᒪ ᐱᒻᒪᕆᐅᓪᓗᑎ ᓂᕿᒋᔭᐅᓪᓗᑎ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ 
ᐅᑭᐅᑕᖅᑐᒥᐅᑕᓄᑦ.  
 
ᖃᐅᔨᓴᕐᓂᐅᖃᑦᑕᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᐃᓚᖏᑦ ᕿᓚᓗᒐᐃᑦ ᐊᒥᓱᒡᒍᑕᐅᓂᖏᑦ ᐊᕐᕌᒍ ᐃᓗᐊᓂ 
ᐅᑎᖅᑕᖃᑦᑕᖅᑐᑦ, ᑕᑯᔅᓴᐅᑎᑦᑎᓪᓗᑎ ᓴᖏᔪᒥᑦ ᐅᑎᖃᑦᑕᕐᓂᖏᓐᓄᑦ ᐊᐅᔭᖅᓯᐅᕐᕕᒋᕙᑦᑕᖏᓐᓄᑦ ᐊᕐᕌᒍᑕᒫᑦ, ᐊᓯᖏᑦ 
ᕿᓚᓗᒐᒡᒍᑕᐃᑦ ᐃᓱᒪᒋᔭᐅᒍᓐᓇᖅᑐᑦ ᐅᑎᖅᑕᖃᑦᑕᕐᓇᑎ, ᑕᕝᕙᓂᔅᓴᐃᓐᓈᖏᓐᓇᖅᑐᑦ ᓇᒦᓐᓂᖏᑦ ᐊᕐᕌᒍᓕᒫᒥᑦ. 
ᖃᐅᔨᒪᔭᐅᓂᖏᑦ ᐊᐅᔭᖅᓯᐅᕐᕕᒋᕙᑦᑕᖏᑦ ᐊᒻᒪ ᐅᑎᖅᑕᖃᑦᑕᓂᕐᒧᑦ ᐊᖅᑯᑎᖏᑦ ᑐᑭᓯᔭᐅᔪᑦ ᑐᓂᔭᐅᖃᑦᑕᖅᑐᑦ 
ᐃᓐᓇᐅᓂᖅᓴᓄᑦ ᑐᓂᔭᐅᓪᓗᑎ ᒪᒃᑯᓂᖅᓴᓄᑦ, ᐊᒻᒪ ᐊᓈᓇᖏᓐᓂ ᕿᑐᓐᖓᖏᓐᓄᑦ, ᓴᖅᑭᑎᑦᑎᓪᓗᑎ ᐊᐅᖏᑎᒍᑦ 
ᓴᓇᓯᒪᓂᖏᑦ ᕿᓚᒍᒐᒡᒍᑕᐅᔪᓂᑦ ᓇᓗᓇᐃᖅᑕᐅᓯᒪᔪᑦ ᐊᐅᔭᖅᓯᐅᕐᕕᒋᕙᑦᑕᖏᓐᓄᑦ ᓇᒦᓐᓂᖓᓄᑦ. ᓇᓗᓇᖏᑦᑐᒥᑦ 
ᖃᐅᔨᔭᔅᓴᐅᓂᖃᖅᓯᒪᔪᑦ ᑖᒃᑯᐊ ᕿᓚᓗᒐᐃᑦ ᑲᑎᓐᖓᓕᖃᑦᑕᖏᑦᑐᑦ ᐊᐅᔭᒃᑯᑦ ᓇᔪᖃᑦᑕᖅᑕᖏᓐᓂ 
ᐊᑐᖅᑕᐅᖃᑦᑕᖅᓯᒪᔪᓂᑦ ᑲᑎᕝᕕᐅᓪᓗᑎ ᓇᒦᓃᓐᓂᖏᑦ ᕿᒪᑦᑕᐅᒐᐃᒻᒪᑕ ᐅᕝᕙᓘᓐᓃᑦ ᓄᓇᓕᒻᒥ ᐱᑕᖃᕐᓂᖏᑦ 
ᐱᔪᒥᓇᕈᓐᓃᑎᓪᓗᒋᑦ. ᐊᒥᓱᒐᓚᐃᑦ ᕿᓚᓗᒐᒡᒍᑏᑦ ᑲᑎᓐᖓᓕᖃᖅᑕᖅᑐᑦ ᑕᕝᕙᓂᔅᓴᐃᓇᐅᖏᑦᑐᒥ ᐊᕐᕌᒍ ᐃᓗᐊᓂ, 
ᐆᑦᑑᑎᒋᓗᒍ, ᐅᐱᕐᖓᓵᒃᑯᑦ−ᐅᑭᐊᔅᓵᒃᑯᑦ ᐅᑎᖅᑕᖃᑦᑕᕐᓂᖏᑦ, ᐅᕝᕙᓘᓐᓃᑦ ᖄᖓᒎᖃᑦᑕᐅᑎᔪᓂᑦ 
ᐅᑭᐊᓪᓕᕕᒋᕙᑦᑕᖏᓐᓂ ᓇᒦᓐᓂᖏᓐᓂ.  
 
ᕿᓚᓗᒐᕐᓂ ᖃᐅᔨᓴᖃᑦᑕᕐᓂᕐᒧ ᐱᓕᕆᐊᑦ ᐃᓂᖓᓃᔅᓯᒪᔪᑦ ᑕᓯᐅᔭᖅᔪᐊᖅ−ᓱᓪᓗᐊᓗᒃ ᑲᑎᓐᖓᔪᓂᑦ 
1980−ᖏᓐᓂᓂᑦ. ᐊᓯᖏᓐᓂᓪᓗ, ᖃᐅᔨᓴᕋᔅᓴᐃᑦ ᖃᐅᔨᓴᖅᑕᐅᓲᑦ ᒪᐃᑐᓵᑐᕆᐅᓪ ᓯᕗᓕᖅᓲᑎᖏᓐᓄᑦ (mtDNA) 
ᐃᑲᔪᕐᓂᕐᒧᑦ ᒥᔅᓴᐅᓴᑦᑕᐅᓗᑎᒃ ᐊᒥᓲᓂᖏᑦ ᐊᖑᓇᑦᑕᐅᕙᓪᓕᐊᔪᑦ ᓯᓚᑖᒍᑦ ᐊᐅᔭᒃᑯᑦ ᐃᓂᒋᔭᐅᓲᓂᑦ ᐅᑭᐊᔅᓵᒥᑦ 
ᐅᐱᕐᖓᔅᓵᒧᑦ. ᕕᕝᕗᐊᕆ 26, 2025ᒥᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᖅᑲᓇᐃᔭᖅᑎᖏᑦ 
ᓴᖅᑭᔮᖅᑎᑦᓯᓚᐅᖅᑐᑦ ᑐᓴᐅᒪᔾᔪᑎᔅᓴᒥᑦ ᑐᑭᓯᒋᐊᕈᑎᔅᓴᓂᑦ ᑲᑎᒪᔨᓄᑦ ᑐᑭᓯᒋᐊᕈᑎᔅᓴᓂᑦ ᓴᓂᑭᓕᐊᖅ ᕿᑭᖅᑕᖏᑦ 
ᕿᓚᓗᒐᖏᑦ (BEL) ᐊᒥᓲᓂᖏᓐᓄᑦ (ᓇᓗᓇᐃᖅᑕᐅᕐᖓᓚᐅᖅᑐᖅ 2023ᒥᑦ) ᑐᑭᓯᐅᒪᔭᐅᔪᖅ ᑲᑎᙵᔪᑦ ᐊᖑᓇᑦᑕᐅᓲᑦ 
ᐊᕐᕌᒍᓕᒫᒥᑦ ᓴᓂᑭᓗᐊᕐᒥᐅᑕᕐᓄᑦ (ᓇᓗᓇᐃᔭᐅᑎ 1). ᓴᓂᑭᓕᐊᖅ ᕿᑭᖅᑕᖏᓐᓂᒃ ᐊᒥᓲᓂᖏᑦ ᐊᐅᔭᒃᑯᑦ 
ᓇᒦᓐᓂᖏᓐᓂᒃ ᑲᓇᓐᓇᖓᓂ ᑕᓯᐅᔭᖅᔪᐊᖅ (EHB) ᕿᓚᓗᒐᐃᑦ, ᐊᒻᒪᓗ ᖃᐅᔨᓴᕐᕕᐅᔪᓂ ᖄᖓᒎᖃᑦᑕᐅᑎᔪᑦ 
ᐊᐅᔭᒃᑯᑦ ᐅᑯᓇᓂ ᓴᓂᑭᓕᐊᖅ ᕿᑭᖅᑕᖏᑦ ᕿᓚᓗᒐᖏᑦ ᐊᒻᒪ ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᓐᓂ 
ᒥᔅᓴᐅᑎᑦᑎᔪᓐᓇᖏᑦᑐᑦ ᐱᑕᖃᕐᓂᖏᓐᓄᑦ ᑖᒃᓂᖓ ᒪᕐᕉᓂ ᕿᓚᓗᒐᒡᒍᑎᓂᑦ. ᑕᐃᒪᐃᒻᒪᑦ, ᐃᒪᕐᒥᐅᑕᓕᕆᔨᒃᑯᑦ 
ᐃᓱᒪᒋᔭᖃᖅᑐᑦ ᕿᓚᓗᒐᐃᑦ ᐊᐅᔭᖅᓯᐅᐸᑦᑐᑦ ᑲᓇᓐᓇᖓᓂ ᐃᒪᖓᓂ ᑕᓯᐅᔭᖅᔪᐊᖅ ᐊᒻᒪ ᑎᑭᓯᒪᔪᓄ 60 ᑭᓚᒦᑕᐃᑦ 
ᐱᖓᓐᓇᖓᓄ ᓴᓂᑭᓗᐊᖅ ᕿᑭᖅᑕᖏᓐᓄ ᑲᑎᓐᖓᐅᖅᑐᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ 
ᕿᓚᓗᒐᖏᑦ. 

ᕿᑎᖏᓐᓂᐅᓯᒪᔪᓂᑦ 1980−ᖏᓐᓂ, ᕿᓚᓗᒐᖅᑕᐅᔪᓂᑦ ᑭᓪᓕᖃᖅᑎᑕᐅᔪᓂᑦ ᐃᓂᖓᓃᔅᓯᒪᔪᑦ 
ᐊᔅᓱᕈᖅᑎᑕᐅᓗᐊᖏᓪᓗᑎ ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᑦ, ᖃᐅᔨᓴᖅᑕᐅᓯᒪᔪᑦ ᐊᑦᑕᓇᖅᑐᒦᓕᖅᑐᑎ 
ᐅᑯᓄᖓ ᑲᑎᒪᔨᓛᑦ ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ (COSEWIC).  
 
ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᖏᑦ ᐱᑕᖃᖅᑐᑦ ᐊᒥᓱᒐᓚᓐᓂᑦ ᒐᕙᒪᖃᕐᕕᐅᔪᓂᑦ. 
ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᓄᓇᕕᒃ ᑕᕆᐅᖓᓂ (NMR) ᐊᒻᒪ ᐊᑐᑎᔭᐅᓪᓗᑎ ᑭᓪᓕᖓ ᐄᔪ ᑕᕆᖓᓂ (EMR) 
ᓇᓗᓇᐃᔭᖅᓯᒪᔪᑦ 2021-26 ᓄᓇᕕᒃ ᕿᓚᓗᒐᕐᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᒥᑦ ᐊᒻᒪ ᐱᖃᓯᐅᔾᔨᔪᑦ ᑲᑎᑦᑐᒋᑦ 
ᕿᓚᓗᒐᖅᑕᐅᔪᓐᓇᖅᑐᑦ (TAT) 20 ᕿᓚᓗᒐᕐᓂᑦ ᑲᓇᓐᓇᖓᓂ ᑕᓯᐅᔭᖅᔪᐊᖅ ᐊᐅᓚᑦᑎᓂᕐᒧᑦ ᑭᓪᓕᖓ ᐊᒻᒪ 
ᑰᑕᖃᖅᑎᑕᐅᖏᑦᑐᑦ ᑭᓪᓕᖃᖅᑎᑕᐅᓂᖏᑦ (ᓲᕐᓗ ᐅᑭᐊᔅᓵᒃᑯᑦ ᒪᑐᔭᐅᓗᓂ ᓱᓪᓗᐊᓗᒻᒥ) ᐊᓯᓕᒫᖏᓐᓂ ᓄᓇᕕᒃ 
ᑕᕆᐅᖓᓂ. ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᑐᕌᕐᓂᖃᖅᑐᑦ ᑖᒃᑯᐊ 50 ᐳᓴᓐᑎ ᐱᑕᖃᕈᓐᓇᕐᓂᖓᓄ ᑖᒃᑯᐊ 
ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᑦ ᑕᕝᕙᓂᔅᓴᐃᓐᓈᖏᓐᓇᕐᓗᑎ 3,400ᓂᒃ ᕿᓚᓗᒐᕐᓂᒃ, ᐊᔾᔨᒋᔭᖓ 2016ᒥᑦ 
ᐊᒥᓲᓂᖏᓐᓄᑦ ᐱᑕᖃᕐᓂᖏᓐᓄᑦ ᒥᔅᓴᐅᓴᑦᑕᐅᔪᑦ ᕿᓚᓗᒐᕐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᐊᑐᓕᖅᑎᑕᐅᑎᓪᓗᒍ. 
ᑭᓯᐊᓂ, ᒫᓐᓇᕈᓗᒃt (2021 ᐊᒻᒪᓗ 2024) ᖃᖓᑕᓲᒃᑯᑦ ᖃᐅᔨᓴᕐᓂᐅᔪᑦ ᐅᖃᖅᑐᑦ ᐱᑕᖃᕐᓂᖏᑦ ᑖᒃᑯᐊ 
ᓴᓂᑭᓕᐊᖅ ᕿᑭᖅᑕᖏᑦ−ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᑦ ᑲᑎᙵᔪᑦ 2016ᒥᑦ ᖃᓂᓐᓂᖅᓴᐅᓚᐅᑦᑐᑦ 
3,000ᓂᒃ ᕿᓚᓗᒐᕐᓂᒃ. ᑕᒪᓐᓇ ᑐᑭᖃᖅᑐᖅ ᑐᕌᖅᑕᐅᒐᓱᐊᖅᑐᖅ ᐊᖑᓇᓱᓐᓂᕐᒧᑦ ᓈᓴᐅᑎᖏᑦ ᓇᓗᓇᐃᖅᑕᐅᓯᒪᔪᑦ 
ᒫᓐᓇᐅᔪᖅ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᖁᑦᓯᓗᐊᖅᑐᑦ ᖃᐅᔨᒪᑦᓯᐊᕆᐊᕐᓂᕐᒥᑦ ᒪᑭᒪᑦᓯᐊᕐᓂᕆᔭᖏᑦ ᕿᓚᓗᒐᖏᑦ. 
ᓄᕕᐱᕆ 4ᒥᑦ, ᒥᓂᔅᑕ ᐃᒪᒻᒥᐅᑕᓕᕆᔨᒃᑯᓐᓄᑦ ᐊᖏᓚᐅᖅᑐᖅ ᐃᓱᒪᓕᐅᖅᑕᐅᔪᓂᑦ ᓄᓇᕕᒻᒥ ᐊᒻᒪᓗ ᐄᔪ  
ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ (ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᐄᔪ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᑦ) ᐅᖓᕝᕙᕆᐊᖅᑎᑦᓯᓂᕐᒥᑦ ᐱᑕᖃᖅᐸᒌᖅᑐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᑦ ᐊᑕᐅᓯᕐᒥᑦ ᐊᕐᕌᒍᒥᑦ 
ᐱᕕᖃᖅᑎᑦᓯᓂᕐᒥᑦ ᐱᔭᕇᖅᓯᓂᕐᒧᑦ ᑲᔪᓰᓐᓇᖅᑐᒥᑦ ᐃᓄᐃᑦ ᖃᐅᔨᒪᓂᕆᔭᖏᓐᓂᒃ ᕿᓚᓗᒐᕐᓂᒃ ᐱᓕᕆᐊᑦᓴᕐᒥᑦ ᐊᒻᒪ 
ᑐᓂᓯᓂᕐᒥᑦ ᑐᑭᓯᒋᐊᕈᑎᔅᓴᓂᑦ ᑖᔅᓱᒧᖓ 2025ᒥᑦ ᕿᓚᓗᒐᖏᑦ ᖃᐅᔨᓴᖅᑕᐅᓗᑎᒃ ᓄᓇᓕᐅᔪᓂᑦ. 2010ᒥᑦ, 
ᓴᓂᑭᓗᐊᖅ ᐊᑐᓕᖅᑎᑦᓯᓚᐅᖅᑐᑦ ᓇᒻᒥᓂᖅ ᒪᑐᔭᐅᓯᒪᑲᐃᓐᓇᕐᓂᖓ ᐊᑯᓐᓂᖏᓐᓂ ᔪᓚᐃ15 ᐊᒻᒪ ᓯᑎᐱᕆ 30 
ᑐᕌᒐᖃᖅᑐᓂ ᐊᑦᑎᓪᓕᒋᐊᖅᑕᐅᓗᑎ ᕿᓚᓗᒐᖅᑕᐅᔪᓂᑦ ᐊᔅᓱᕈᕈᑕᐅᔪᓄᑦ ᑲᓇᓐᓇᖓᓂ ᑕᓯᐅᔭᖅᔪᐊᖅ 
ᕿᓚᓗᒐᖏᓐᓄᑦ.   
 
ᓄᑖᖑᔪᖅ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᐃᑦ ᑲᑎᙵᔪᑦ ᖃᐅᔨᓴᖅᑕᐅᓂᖏᑦ 
ᓴᖅᑭᑕᐅᓚᐅᖅᑐᖅ ᖃᐅᔨᓴᕐᓂᖃᓚᐅᖅᑐᑦ 2025ᒥᑦ ᓇᓗᓇᐃᖅᓯᔪᖅ ᕿᓚᓗᒐᖏᑦ ᑲᑎᙵᔪᑦ ᐊᑦᑎᓪᓕᒋᐊᖅᓯᒪᔪᑦ 
ᐅᕙᓐᖓᑦ 2,900-3,200 ᕿᓚᓗᒐᕐᓂᒃ 2021ᒥᑦ ᑕᒪᐅᖓᐸᓗᒃ 2,200ᓄᑦ ᕿᓚᓗᒐᕐᓄᑦ 2024ᒥᑦ (ᓲᕐᓗ, 
ᐊᒥᓲᙱᓐᓂᖅᓴᐅᔪᑦ ~5 ᐳᓴᓐᑎ ᐊᕐᕌᒍᑕᒫᑦ), ᐊᒻᒪ ᐊᑦᑎᓪᓕᒋᐊᕈᑎᓯᒪᓗᐊᖅᑕᖏᑦ ᒪᑭᒪᑎᑕᔅᓴᐅᖏᑦᑐᓂ 
ᕿᓚᓗᒐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ ᐅᑯᓇᓂ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ 
ᕿᓚᓗᒐᖏᓐᓂ. ᐊᑯᓐᓂᖓᓂ 2021 ᐊᒻᒪᓗ 2024 ᐃᓄᐃᑦ ᑖᕙᓂ ᓄᓇᕕᒻᒥ ᕿᓚᓗᒐᖃᑦᑕᓚᐅᖅᑐᑦ ᐊᑯᓐᓂᖓᓂ 
366-681 ᕿᓚᓗᒐᕐᓂᒃ (ᓄᓇᓕᐅᔪᓂᑦ ᕿᓚᓗᒐᖅᑕᐅᔪᓂᑦ ᑲᑎᙵᔪᓂᑦ) ᐊᕐᕌᒍᑕᒫᑦ ᐊᒻᒪᓗ ᐃᓄᐃᑦ 
ᓴᓂᑭᓗᐊᕐᒥᐅᑕᐃᑦ ᐊᖑᓇᖃᑦᑕᓚᐅᖅᑐᑦ ᐊᑯᓐᓂᖓᓂ 20-51 ᕿᓚᓗᒐᕐᓂᒃ ᐊᕐᕌᒍᑕᒫᑦ. ᑕᒪᓐᓇ ᐊᔾᔨᒋᕚ 
ᒥᔅᓴᐅᓴᑦᑕᐅᓯᒪᔪᓂᑦ ᐊᑯᓐᓂᖅᓱᖅᑐᒥᑦ 126ᓂᒃ ᐊᒻᒪ 23 ᐊᕐᕌᒍᑕᒫᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ 
ᑕᓯᐅᔭᖅᔪᐊᖅᑕ ᐊᖑᓇᑦᑕᐅᔪᓂᑦ, ᑕᐃᒪᐃᑉᐳᖅ. 2025ᒥᑦ, 421ᓂᒃ ᕿᓚᓗᒐᕐᓂᒃ ᐊᖑᓇᓚᐅᖅᑐᑦ ᓄᓇᕕᒻᒥᐅᑕᐃᑦ, 
ᑖᒃᑯᐊ ~122 ᑕᐃᑲᙶᖅᓯᒪᔪᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᖏᓐᓂᒃ. 
ᐅᐱᕐᖓᔅᓵᖓᓂ 2025ᒥᑦ, 30ᓂᒃ ᕿᓚᓗᒐᕐᓂᒃ ᐊᖑᓇᓚᐅᖅᑐᑦ ᓴᓂᑭᓗᐊᕐᒥᐅᑕᕐᓄᑦ, ᑖᒃᑯᐊ ~19 ᑕᐃᑲᙶᖅᓯᒪᔪᑦ 
ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᖏᓐᓂᒃ, ᐅᑭᐊᔅᓵᒃᑯᑦ ᐊᖑᓇᑦᑕᐅᔪᑦ ᐊᒥᓲᓂᖏᑦ 
ᐊᑐᐃᓐᓇᐅᓚᐅᙱᑦᑐᑦ ᑎᑎᕋᖅᑕᐅᕐᖓᓕᖅᑎᓪᓗᒍ. ᐊᖑᓇᑦᑕᐅᔪᑦ ᐊᑯᓐᓂᖏᓐᓂᒃ 35-50 ᕿᓚᓗᒐᕐᓂᒃ ᐊᕐᕌᒍᑕᒫᑦ 
ᐱᕕᖃᖅᑎᑦᓯᒐᔭᖅᑐᖅ ᕿᓚᓗᒐᐃᑦ ᓈᒻᒪᑦᑐᒦᖏᓐᓇᕐᓗᑎᒃ 2024ᒥᑦ ᐊᒥᓲᓂᖏᓐᓄᑦ (ᓇᓗᓇᐃᔭᐅᑎ 2).  
 
ᖃᓄᐃᓕᓂᖃᖅᑎᑦᑎᓂᖏᑦ 
 
ᑲᑎᙵᔪᑦ ᓄᓇᕗᒻᒥ ᐊᒻᒪᓗ ᓄᓇᕕᒻᒥ ᐊᖑᓇᑦᑕᐅᔪᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ 
2025ᒥᑦ 2.8-4 ᐊᒥᓲᓂᖅᓴᐅᕗᖅ ᖁᑦᓯᓂᖅᐹᒥᑦ ᐊᖑᓇᑦᑕᐅᒍᓐᓇᖅᑐᓂᑦ ᐱᓗᐊᖅᑕᐅᓕᒪᓂᕐᒧᑦ ᕿᓚᓗᒐᕐᓂᒃ 
2024ᒥᑦ ᐊᒥᓲᓂᖏᓐᓄᑦ. ᒫᓐᓇᐅᔪᖅ ᐊᖑᓇᑦᑕᐅᔪᑦ ᐊᒥᓲᓂᖏᑦ ᑕᐃᒪᐃᖏᓐᓇᖅᑲᑕ, ᕿᓚᓗᒐᐃᑦ 
ᐱᑕᖃᕈᓐᓃᑐᐃᓐᓇᕆᐊᓖᑦ 11-13 ᐊᕐᕌᒍᓂᑦ. ᑕᐃᒪᓐᓂᖅᑲᑦ, ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ 
ᕿᓚᓗᒐᖏᑦ ᐊᑐᐃᓐᓇᐅᕈᓐᓃᑐᐃᓐᓇᕆᐊᓖᑦ ᓂᕆᔭᑦᓴᐅᓂᕐᒧᑦ ᐊᖑᓇᓱᓐᓂᕐᒧᑦ ᑲᓇᓐᓇᖓᓂ ᑕᓯᐅᔭᖅᔪᐊᖅ ᐊᒻᒪᓗ 
ᓴᓂᑭᓕᐊᖅ ᕿᑭᖅᑕᖏᑦ ᖃᓂᒋᔭᖓᓂ. ᑕᐃᒪᐃᒍᑕᐅᑐᐃᓐᓇᕆᐊᓕᒃ ᐊᑐᐃᓐᓇᐅᒍᓐᓃᕐᔪᐊᕐᓗᑎᒃ ᕿᓚᓗᒐᐃᑦ 
ᐊᐅᔭᒃᑯᑦ ᐊᒻᒪ ᕿᓚᓗᒐᖅᑕᖃᙱᓐᓂᖅᓴᐅᓕᕐᓗᓂ ᐅᐱᕐᖓᔅᓵᒃᑯᑦ/ᐅᑭᐊᔅᓵᒃᑯᑦ ᐊᖅᑯᓵᖅᑎᓪᓗᒋᑦ ᑲᓇᓐᓇᖓᓂ 
ᑕᓯᐅᔭᖅᔪᐊᖅ ᓄᓇᓕᖏᓐᓂᒃ.  

ᑐᓴᕐᕕᖃᕐᓂᖅ 
 
2024ᒥᑦ ᕿᓚᓗᒐᐃᑦ ᖃᐅᔨᓴᖅᑕᐅᓂᖏᑦ ᓴᖅᑭᑕᐅᓚᐅᖅᑐᖅ ᑖᒃᑯᓄᖓ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐄᔪ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ, ᓄᓇᕕᒃ ᐊᖑᕕᒐᒃᑯᓐᓄᑦ, ᓄᓇᓕᓐᓂ ᐊᖑᕕᒐᕐᓄᑦ, ᐊᒻᒪᓗ 
ᒪᑭᕝᕕᒃᑯᓐᓄᑦ ᐊᐅᔭᖓᓂ ᐊᒻᒪᓗ ᐅᑭᐊᔅᓵᖓᓂ 2025. ᐃᒪᕐᒥᐅᑕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑕᑯᑦᓴᐅᑎᑦᓯᓛᖅᑐᑦ 
ᑐᑭᓯᒋᐊᕈᑎᔅᓴᓂᑦ ᑰᔾᔪᐊᕌᐱᒻᒥ, ᐅᒥᐅᔭᕐᒥ, ᐃᓄᔾᔪᐊᕐᒥ, ᐊᒻᒪ ᓴᓂᑭᓗᐊᕐᒥᑦ ᕕᕝᕗᐊᕆ ᐱᒋᐊᙵᕐᓂᖓᓂ 2026ᒥᑦ. 
ᐅᖃᖃᑎᒌᒃᑲᓐᓂᕆᐊᓖᑦ ᓄᓇᕗᒻᒥ ᐊᒻᒪᓗ ᓄᓇᕕᒻᒥ ᐊᐅᓚᑦᓯᔨᐅᖃᑎᒌᑦᑐᓂᑦ ᓇᓗᓇᐃᖅᓯᓗᑎᒃ ᐊᖅᑯᑎᒥᑦ 
ᓯᕗᒧᐸᓪᓕᐊᓂᕐᒧᑦ ᕿᓚᓗᒐᕐᓂᒃ ᐊᐅᓚᑦᓯᓂᕐᒧᑦ ᑲᓇᓐᓇᖓᓂ ᑕᓯᐅᔭᖅᔪᐊᕐᒥᑦ.  
 
ᐊᑐᓕᖁᔭᐅᔪᑦ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ ᑐᙵᓱᑦᑎᑕᐅᓛᖅᑐᑦ ᐱᖃᑕᐅᖁᔭᐅᓗᑎᒃ ᓯᕗᓂᑦᓴᒥᑦ ᑲᑎᒪᓂᐅᔪᓂᑦ 
ᑐᕌᖓᔪᓂᑦ ᐊᐅᓚᑦᓯᓂᕐᒧᑦ ᐊᑐᖅᑕᐅᖃᓯᐅᑎᔪᒥᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᕐᓂᒃ.  
 
ᑎᑎᕋᖅᑐᖅ: ᒪᐃᑯ ᕼᐊᐃᔪ – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐅᑭᐅᑕᖅᑐᒧᑦ  
 
ᐅᓪᓗᖓ: ᔭᓐᓄᐊᕆ 6, 2025 
 
ᐃᓚᓕᐅᑎᔪᑦ: 
 
ᓇᓗᓇᐃᔭᐅᑎ 1 – ᑐᓂᔭᐅᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ − ᑐᑭᓯᒋᐊᕈᑏᑦ ᐅᓪᓗᒥᒨᖓᔪᓂᑦ 
ᕿᓚᓗᒐᕐᓄ ᓴᓇᓯᒪᓂᖓᖏᓐᓄᑦ ᓴᓂᑭᓗᐊᖅ ᕿᑭᖅᑕᖏᓐᓂ − ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒋᓐᓂ 
ᑭᖑᓂᐊᒍᑦ 2023 ᐊᐅᖏᑎᒍᑦ ᖃᐅᔨᓴᕐᓂᖃ+ᒃᑲᓐᓂᓚᐅᖅᑎᓪᓗᒋᑦ.  
ᓇᓗᓇᐃᔭᐅᑎ 2 – ᖃᐅᔨᓴᖅᑐᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᐅᓂᒃᑳᓕᐊᖅ 2025/038 
 

https://www.dfo-mpo.gc.ca/csas-sccs/Publications/SAR-AS/2025/2025_038-eng.html

